LIG]
Nir. 153/2020

PER REGJIMIN FISKAL NE SEKTORIN HIDROKARBUR

Né mbéshtetje té neneve 78, 83, pika 1, dhe 155 té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Obsjekti i ligjit

Ky ligj parashikon regjimin fiskal té zbatueshém pér operacionet hidrokarbure, si¢ rregullohen
né legjislacionin né fuqi pér hidrokarburet (kérkimi dhe prodhimi).

Neni 2
Personat e tatueshém

1. Ky ligj zbatohet pér personat juridiké qé kryejné operacione hidrokarbure né toké (onshore).
Pér personat juridiké qé kryejné operacione offshore né det, sistemi fiskal i zbatueshém
pércaktohet me ligj t€ vecanté.

2. Ky ligj zbatohet pér personat qé kryejné operacione hidrokarbure té autorizuara, né
pérputhje me legjislacionin né fuqi pér hidrokarburet (kérkimi dhe prodhimi).

3. Pér té parandaluar shmangien e regjimit fiskal né sektorin hidrokarbur, ky ligj ka efekt dhe
zbatohet edhe pér personat juridiké té pércaktuar né kété nen dhe qé kryejné direkt ose indirekt
operacione hidrokarbure (t€ referuar si “nénkontraktoré”), qé plotésojné njé nga kriteret e
méposhtme:

a) nése nénkontraktori qé kryen operacione hidrokarbure konsiderohet “person i lidhur” me
kontraktorin sipas pérkufizimit t€ “personit té€ lidhur” né legjislacionin né fuqi pér tatimin mbi té
ardhurat;

b) nése nénkontraktori éshté operator né lidhje me operacionet hidrokarbure dhe kryen
aktivitete té cilat jané thelbésore pér operacionet hidrokarbure. Pér qéllim té kétij ligji, aktivitete
thelbésore pér operacionet hidrokarbure konsiderohen nése niveli 1 kontributit té faturimeve té
nénkontraktorit né totalin e shpenzimeve pér operacionet hidrokarbure té personit té€ autorizuar
éshté jo mé i vogél se 25%;

¢) nése qéllimi kryesor 1 marréveshjes me nénkontraktorin éshté shmangia nga nénkontraktori
1 normés s€ tatimit sipas kétij ligji dhe pérfitimi i normés tatimore sipas ligjit pér tatimin mbi té
ardhurat.

4. Késhilli i Ministrave miraton, me propozim t€ ministrit pérgjegjés pér financat dhe té
ministrit pérgjegjés pér hidrokarburet, rregullat e detajuara pér zbatimin e kétij neni.

Neni 3
Fusha e zbatimit



Né fushén e zbatimit té kétij ligji jané rregullimi i:

a) detyrimit pér taksén mbi rentén minerare, tatimin mbi fitimin pér operacionet hidrokarbure,
si dhe administrimin e tyre;

b) masés né té cilén njé marréveshje hidrokarbure mund té ndikojé né detyrimin pér
vendosjen e taksave e té tatimeve, si dhe taksat/tatimet vendore dhe kombétate t€ aplikueshme.

Neni 4
Pérkufizimet

1. Né kuptim té kétij ligji, me termat e méposhtém nénkuptojmé:

a) “Autoritet rregullator” éshté ministria pérgjegjése pér aktivitetin hidrokarbur, ose ¢do
institucion tjetér i autorizuar nga ministria, sipas dispozitave té legjislacionit né fuqi pér
hidrokarburet (kérkimi dhe prodhimi);

b) “E drejté hidrokarbure” éshté e drejta e njé personi pér t€ kryer operacione hidrokarbure,
duke pérfshiré té drejtén e njé personi sipas njé marréveshjeje hidrokarbure dhe té drejtén e
nénkontraktorit pér té cilén zbatohet ky ligj sipas nenit 2, pér t€ kryer operacione hidrokarbure
né emér té njé personi tjetér;

¢) “Fond i miratuar i rehabilitimit”, né lidhje me njé operacion té vecanté hidrokarbur,
nénkupton njé fond:

1. té kérkuar me ligj ose me té drejtén hidrokarbure dhe té miratuar pér kété qgéllim nga
ministri pérgjegjés pér ¢éshtjet hidrokarbure;

ii. t€ krijuar pér t€ plotésuar shpenzimet qé do té lindin pér braktisjen, rehabilitimin dhe
eliminimin e operacionit; dhe

iii. ku kontributet pér fondin jané vendosur jashté kontrollit t€ personit qé kryen operacionin
ose palés sé lidhur;

¢) “Hidrokarbure”, “Marréveshje hidrokarbure”, “Nafté bruto”, “Renté minerare” dhe
“Operacionet hidrokarbure” kané té njéjtin kuptim me até té€ pércaktuar né legjislacionin né fuqi
pér hidrokarburet (kérkimi dhe prodhimi);

d) “Klauzolé e stabilitetit té regjimit fiskal”, né marréveshjen hidrokarbure éshté klauzola qé
garanton se regjimi fiskal, i cili zbatohet pér personin e autorizuar pér kryerjen e operacioneve
hidrokarbure, do té vazhdojé té zbatohet ose qé nuk do té ndryshohet né dém té personit;

dh) “Marréveshje pér financimin e shpenzimeve (farm ou?)”’, né lidhje me t€é drejtén
hidrokarbure, pérfshin njé marréveshje pér transferimin e njé pjese t€ sé drejtés né kémbim té
pagesés q€ pérfshin, né térési ose pjesérisht, njé detyrim nga ana e marrésit, pér té paguar njé
shumé shpenzimesh té ardhshme pér operacionet hidrokarbure, shpenzime té cilat jané
joproporcionale me pjesén takuese t€ marrésit t€ sé drejtés né periudhén kur kryhen shpenzimet;

e) “Nénkontraktor” ka kuptimin e dhéné né nenin 2 té kétij ligji;

€) “Operacion i veganté hidrokarbur” ka kuptimin e dhéné né nenin 8 té kétij ligji;

f) “Operacion hidrokarbur 1 autorizuar” nénkupton operacionet hidrokarbure té autorizuara
sipas legjislacionit né fuqi pér hidrokarburet (kérkimi dhe prodhimi);

2)“Pagesé e lidhur me rezultatin” éshté pagesa periodike, né masén qé ajo llogaritet, duke iu
referuar fitimit, prodhimit ose hidrokarbureve té nxjerra nga operacionet e lidhura ose jo me
naftén apo gazin, qofshin kéto té kryera ose jo nga personi qé kryen kété pagesé;

gj) “Pika e lévrimit” éshté pika e parashikuar né marréveshjen pérkatése hidrokarbure ose, né
mungesé t€ njé dispozite té tillé, pika e pércaktuar nga ministri pérgjegjés pér ¢éshtjet
hidrokarbure;

h) “Plan zhvillimi” ka kuptimin e dhéné né legjislacionin né fuqi pér hidrokarburet (kérkimi
dhe prodhimi);

1) “Rregullat e transferimit té ¢mimit” dhe “krahasueshmérisé sé transaksionit” aplikohen né
pérputhje me pércaktimet pér kété qéllim né legjislacionin né fuqi pér tatimin mbi té ardhurat, té



zbatuara pa kufizime ndérkufitare dhe pavarésisht nése transaksioni kryhet térésisht brenda
Shqipérisé ose nga palét rezidente ose jorezidente

j) “Tatim, taksé” jané tatimet dhe taksat e vendosura né Republikén e Shqipérisé dhe
pérfshijné taksat doganore, akcizat, tatimin mbi té€ ardhurat, rentén, tatimin mbi vlerén e shtuar,
taksat kombétare, vendore;

k) “Zoné e kontratés” ka kuptimin e dhéné né legjislacionin né fuqi pér hidrokarburet
(kérkimi dhe prodhimi);

1) “Zoné zhvillimi dhe prodhimi” éshté zona e identifikuar né njé plan zhvillimi t€ miratuar
nga ministri pérgjegjés pér ¢éshtjet hidrokarbure, sipas legjislacionin né fuqi pér hidrokarburet
(kérkimi dhe prodhimi).

2. Termat e tjeré té papérkufizuar shprehimisht né kété ligj, kané té njéjtin kuptim me termat e
pércaktuar respektivisht né legjislacionin né fuqi pér tatimin mbi t€ ardhurat dhe pér
hidrokarburet (kérkimi dhe prodhimi).

KREU II
RENTA MINERARE

Neni 5
Vendosja e rentés minerare

1. Mbajtési 1 njé té drejte hidrokarbure duhet t€ paguajé renté minerare pér hidrokarburet e
nxjerra né bazé té s¢ drejtés.

2. Renta minerare llogaritet duke aplikuar njé normé prej dhjeté pérqindésh té vlerés sé tregut
té hidrokarbureve (nafté¢ dhe gaz) té nxjerra né territorin e Republikés sé Shqipérisé, si¢
pércaktohet né nenin 6 t€ kétij ligji.

3. Sasia e hidrokarbureve té nxjerra matet né pikén e lévrimit.

4. Renta minerare nuk aplikohet pér:

a) mostrat e hidrokarbureve té marra pér analiz€, shqyrtim, ekzaminime ose testime té tjera,
por renta minerare paguhet nése njé mostér shitet; dhe

b) hidrokarburin, qé né pérputhje me marréveshjen hidrokarbure, éshté:

1. djegur ose cliruar né lidhje me operacionet hidrokarbure; ose

ii. pérdoret drejtpérdrejt né té njéjtin operacion té vecanté hidrokarbur nga i cili nxirret.

5. Renta paguhet né momentin dhe sipas procedurés sé pércaktuar né kreun V té kétij ligji.

Neni 6
Vlera e tregut e hidrokarbureve té nxjerra

1. Pér géllime té llogaritjes sé rentés minerare, vlera e tregut e hidrokarbureve té nxjerra éshté:

a) ¢mimi me té cilin nafta apo gazi shitet né pikén e lévrimit; ose

b) né transaksione ndérmjet paléve té lidhura, nése ¢mimi i pércaktuar sipas shkronjés “a” té
késaj pike éshté mé i ulét se ¢mimi q€ do té caktohej ndérmjet paléve té pavarura pér njé shitje né
pikén e lévrimit, ¢mimi né pikén e lévrimit, pércaktohet duke zbatuar rregullat e transferimit té
¢mimit.

2. Pavarésisht parashikimit té pikés 1 té kétij neni, kur hidrokarburet furnizohen sipas njé
kontrate mé té gjaté se njé vit, administrata tatimore mund té lidhé njé marréveshje ¢mimi né
avancé, sipas nenit 36/7, t€ ligjit nr. 8438, daté 28.12.1998, “Pér tatimin mbi té ardhurat”, t&
ndryshuar.

KREU II1
TATIMI MBI FITIMIN PER OPERACIONET HIDROKARBURE



Neni 7
Aplikimi i tatimit mbi fitimin

1. Njé person qé kryen operacione hidrokarbure i nénshtrohet tatimit mbi fitimin té
pércaktuar né legjislacionin né fuqi pér tatimin mbi té ardhurat.

2. Fitimet e tatueshme té njé personi nga operacionet hidrokarbure llogariten dhe tatohen
sipas dispozitave té kétij ligji.

3. Fitimet e tatueshme t€ njé personi nga operacionet johidrokarbure llogariten dhe tatohen
sipas dispozitave té legjislacionit né fuqi pér tatimin mbi té ardhurat.

4. Té ardhurat dhe shpenzimet qé krijohen, rtjedhin dhe/ose shkaktohen nga kryetja e
aktivitetit ndahen ndérmjet operacioneve hidrokarbure dhe atyre johidrokarbure, né ményré té
tillé gé té mos keté mbivendosije.

5. Tatimi mbi fitimin nga operacionet hidrokarbure pér njé periudhé tatimore llogaritet duke
aplikuar shkallén tatimore 50% té fitimit té tatueshém nga operacionet hidrokarbure pér kété
periudhé.

6. Fitimet e tatueshme nga operacionet hidrokarbure pér njé periudhé tatimore llogariten si
shumé totale e fitimeve té tatueshme nga secili prej operacioneve té veganta hidrokarbure pér
kété periudhé, duke pérjashtuar humbjet.

7. Pér géllime té llogaritjes sé fitimeve té tatueshme nga operacionet hidrokarbure:

a) ¢do operacion i vecanté hidrokarbur trajtohet si njé biznes i pavarur dhe personi duhet t’i
mbajé t€ dhénat financiare pér kété biznes té ndara nga ¢do aktivitet tjetér ekonomik 1 tij;

b) personi duhet té llogarisé fitimin e tatueshém, humbjen dhe detyrimin e tatimit mbi fitimin
pér biznesin né ményré té€ pavarur pér ¢do periudhé tatimore.

8. Pér té kufizuar shmangien e tatimit, transferimi 1 njé aktivi né ose nga njé operacion i
veganté hidrokarbur trajtohet si blerje dhe shitje e aktivit.

9. Kur dy ose mé shumé persona jané bashkérisht mbajtés té njé té drejte hidrokarbure, ata
duhet té llogarisin secili mé vete fitimet e tyre t€ tatueshme nga operacionet hidrokarbure qé
lidhen me kété té drejté, por duke vepruar me transaksionet ndérmjet tyre né kushtet e trajtimit si
“palé té lidhura”.

10. Rregullat e transferimit té ¢mimit aplikohen pér transaksionet e méposhtme sikur té jené
transaksione té kontrolluara ndérmjet paléve té lidhura:

a) ndérveprimet midis njé operacioni té veganté hidrokarbur dhe veprimtarive té tjera té
personit qé kryen operacionin hidrokarbur (duke pérfshiré operacionet e tjera té veganta
hidrokarbure ose operacionet johidrokarbure, t€ tilla si rafinimi ose procese té tjera); dhe

b) marrédhéniet ndérmjet dy ose mé shumé personave, qé jané mbajtés té sé drejtés
hidrokarbure.

Neni 8
Operacionet e veganta hidrokarbure

1. Operacionet hidrokarbure, qé 1 pérkasin ¢do té drejte hidrokarbure, pérbéjné njé operacion
té vecanté hidrokarbur.

2. Kur zona e zhvillimit dhe prodhimit éshté miratuar brenda zonés sé kontratés, atéheré:

a) operacionet hidrokarbure té kryera né zonén e kontratés deri né datén e miratimit dhe
operacionet hidrokarbure té kryera né zonén e zhvillimit pas késaj date trajtohen si té kryera né
lidhje me té njéjtin operacion té vecanté hidrokarbur; dhe

b) nga data e miratimit, operacionet hidrokarbure té kryera né zonén e kontratés, por jashté
zonés sé zhvillimit dhe prodhimit trajtohen si njé operacion i ri i veganté hidrokarbur.

3. Pika 4 e kétij neni zbatohet kur:

a) njé zoné zhvillimi dhe prodhimi éshté miratuar brenda njé zone té kontratés; dhe



b) mé pas mbajtési 1 sé drejtés hidrokarbure heq doré nga e gjithé zona e kontratés, qé nuk
éshté zoné zhvillimi dhe prodhimi.

4. Operacionet hidrokarbure:

a) q€ 1 atribuohen zonés nga e cila éshté hequr doré, sipas shkronjés “b” té pikés 3 té kétij
neni;

b) qé kryhen nga data e miratimit té zonés sé zhvillimit dhe prodhimit, sipas shkronjés “a” té
pikés 3, deri né datén e heqjes doré, sipas shkronjés “b” té pikés 3 té kétij neni, i atribuohen
zonés sé zhvillimit dhe prodhimit, t€ pérmendur né shkronjén “a” té pikés 3 té kétij neni. Kjo do
té thoté se operacionet hidrokarbure trajtohen si té kryera né lidhje me operacionin e veganté
hidrokarbur qé kryhet né zonén e zhvillimit, té pérmendur né shkronjén “a” té pikés 3 t€ kétjj
neni.

5. Nése mé shumé se njé zoné zhvillimi dhe prodhimi éshté miratuar brenda njé zone té
kontratés, referencat pér “zonén e zhvillimit” né pikat 3 e 4 té kétij neni jané vetém pér zonén e
fundit t€ zhvillimit t€ miratuar.

6. Ministri pérgjegjés pér financat, né¢ bashképunim me ministrin pérgjegjés pér c¢éshtjet
hidrokarbure, miraton udhézime pér:

a) dispozita t€ métejshme pér pércaktimin e operacioneve té veganta hidrokarbure; dhe

b) dispozita pér trajtimin e té€ drejtave té ngjashme hidrokarbure dhe bashkimin e té drejtave
hidrokarbure.

Neni 9
Fitimet e tatueshme dhe humbijet e lejuara

1. Fitimi 1 tatueshém 1 njé personi nga njé operacion 1 ve¢anté hidrokarbur pér njé periudhé
tatimore llogaritet duke zbritur nga té ardhurat e késaj periudhe nga ky operacion shumat e
méposhtme:

a) shpenzimet e zbritshme té kétij operacioni pér kété periudhé; dhe

b) humbjet e lejuara nga operacioni, t€ mbartura nga periudhat e méparshme.

Shumat, sipas shkronjave “a” dhe “b” té késaj pike, lejohet té zbriten me kushtin qé zbritja té
mos kalojé 85% té té€ ardhurave nga ky operacion pér kété periudhé.

2. Né aplikimin e kufizimit pér zbritjen sipas pikés 1 té kétij neni, shumat sipas shkronjés “a”
té pikés 1 t€ kétij neni kané pérparési né zvogélimin e fitimit té tatueshém ndaj shumave sipas
shkronjés “b” té pikés 1 té kétij neni.

3. Njé humbje e lejuar nga njé operacion i veganté hidrokarbur pér njé periudhé tatimore té
caktuar éshté masa né té cilén shpenzimet e zbritshme té operacionit pér periudhén tejkalojné
85% té té ardhurave nga ky operacion pér kété periudhé.

4. Humbjet e lejuara mund té mbarten pér njé periudhé té pacaktuar derisa té pérdoren pér té
zvogéluar fitimet e tatueshme, sipas shkronjés “b” té pikés 1 té kétij neni.

5. Njé humbje e lejuar béhet e palejuar deri né masén qé pérdoret pér té zvogéluar fitimet e
tatueshme.

6. Humbjet e lejuara nga njé operacion i veganté hidrokarbur nuk mund té zvogélojné fitimet
e tatueshme nga ndonjé operacion tjetér hidrokarbur apo fitimet e tatueshme nga operacione
johidrokarbure.

7. Humbjet nga operacione johidrokarbure nuk mund té zvogélojné fitimet e tatueshme nga
operacionet hidrokarbure.

Neni 10
Té ardhurat

1. T¢ ardhurat e njé personi nga njé operacion i veganté hidrokarbur pér njé periudhé tatimore
jané totali i shumave bruto té méposhtme:



a) vlera e tregut e hidrokarbureve té shitura gjaté periudhés nga operacioni, si¢ referohet né
nenin 5 té kétij ligji, dhe e vlerésuar sipas nenit 6 té kétij ligji;

b) shumat bruto té pérfituara gjaté periudhés nga transferimi ose pérdorimi i aktiveve té tjera
té operacionit, pavarésisht nése kéto jané aktive qarkulluese ose aktive fikse;

c) shumat e pérfituara gjaté periudhés nga kompensimet dhe té ardhurat nga sigurimet né
lidhje me operacionin;

¢) tepricat né njé fond rehabilitimi té€ ¢do shume té parashikuar né nenin 16 té kétij ligji;

d) ¢do e ardhur tjetér e personit nga operacionet e vecanta hidrokarbure, duke pérfshiré
shumat e pérfituara gjaté periudhés nga ofrimi i shérbimeve ose informacionit gjaté kryerjes sé
operacionit.

2. Pérjashtohen nga té ardhurat e njé operacioni té€ vecanté hidrokarbur:

a) interesi dhe fitimet e tjera financiare, pérfshiré shumén qé trajtohet si e ardhur nga interesi;
dhe

b) pagesa pér transferimin e sé drejtés hidrokarbure.

Neni 11
Shpenzimet e zbritshme

1. Shpenzimet e pércaktuara né pikén 2 té kétij neni, jané shpenzime té zbritshme té njé
operacioni t€ ve¢anté hidrokarbur pér njé periudhé tatimore, me kusht gé:

a) shpenzimi éshté kryer nga personi gjaté periudhés dhe éshté i lidhur drejtpérdrejt me
kryerjen e operacionit;

b) shpenzimi i kryer éshté né pérputhje me marréveshjen hidrokarbure, si dhe standardet dhe
praktikat mé t€ mira ndérkombétare né industriné e hidrokarbureve, si¢ pércaktohet né
legjislacionin né fuqi pér hidrokarburet (kérkimi dhe prodhimi); dhe

c) zbritja nuk éshté kufizuar nga neni 12 i kétij ligji.

2. Shpenzimet e zbritshme jané:

a) pagesat pér buxhetin, pérfshiré tarifat, taksat, tatimet dhe rentén minerare, sipas nenit 5 té
kétij ligji;

b) shpenzimet e lidhura me marrédhéniet e punésimit, pérfshiré koston e pérfitimeve né
natyré té punonjésve, kontributet e sigurimeve t€ pagueshme nga punédhénési, kostot pér
rialokimin e punonjésve, trajtimin mjekésor, sigurimin e jetés, si dhe dietat brenda kufijve té
pércaktuar né udhézimin e ministrit pérgjegjés pér financat;

c) shpenzimet pér blerjen e materialeve, té pajisjeve dhe té furnizimeve;

¢) kostot e transportit t€ punonjésve, té pajisjeve, t€ materialeve dhe té furnizimeve;

d) kostot e shérbimeve dhe té shérbimeve publike té nevojshme té ofruara nga palét e treta,
pérfshiré kostot e analizave, pérpunimin e té dhénave, planifikimin, studimin, mbikéqytjen dhe
késhillimin né lidhje me gjeologjiné, inxhinieriné, kiminé, ndikimin né mjedis, kontabilitetin,
auditimin, fushén ligjore, burimet njerézore, financimin, kontraktimin dhe prokurimin;

dh) shpenzimet e tjera administrative, por jo mé shumé se 2.5% té kostove té tjera pér
periudhén tatimore né té cilén jané kryer shpenzimet e tjera administrative;

e) kostot pér sigurimin, zévendésimin, riparimin ose magazinimin e materialeve, té pajisjeve
dhe té furnizimeve;

€¢) shumat e depozituara dhe shpenzimet e tjera qé jané kryer né lidhje me njé fond
rehabilitimi t€ miratuar t€ operacionit t€ ve¢anté hidrokarbur;

f) kostot e braktisjes, té€ rehabilitimit dhe té eliminimit té operacionit té veganté hidrokarbur,
por vetém né masén qé ndonjé fond rehabilitimi i miratuar éshté i pamjaftueshém pér mbulimin
e kostove; dhe



@) shpenzime té tjera t€ nevojshme pér kryerjen e operacionit té vecanté hidrokarbur, qé
pércaktohen me udhézim t€ pérbashkét té ministrit pérgjegjés pér financat dhe té ministrit
pérgjegjés pér hidrokarburet.

3. Njé shpenzim mund té kualifikohet si shpenzim i zbritshém pavarésisht nése éshté
shpenzim operativ apo shpenzim kapital.

Neni 12
Shpenzimet e pazbritshme

Shpenzime té pazbritshme jané:

a) amortizimi;

b) interesi, kostot financiare dhe kostot e shkaktuara né lidhje me instrumentet financiare,
pérfshiré shumat zévendésuese pér interesin ose té trajtuara si kosto financimi nga Standardet
Ndérkombétare té Raportimit Financiar;

c) pagesat q¢ lidhen me rezultatin, sipas kuptimit té€ dhéné né nenin 4 té kétij ligji;

¢) kostot pér marrjen, mbajtjen, pérmirésimin, mbrojtjen ose transferimin e sé drejtés
hidrokarbure, pérfshiré ¢do pagesé bonusi té kryer né lidhje me té drejtén;

d) pagesat qé¢ bén pér té siguruar pjesémarrje né fitimet, faturimet ose shpenzimet e
operacioneve hidrokarbure ose johidrokarbure;

dh) shumat qé tejkalojné kufirin e parashikuar né pikén 5 t€ nenit 13 té kétij ligji;

e) tatimi mbi fitimin; dhe

¢) shpenzimet e pércaktuara né nenin 21 t€ ligjit nr. 8438, daté 28.12.1998, “Pér tatimin mbi té
ardhurat”, i ndryshuar, por:

1. duke pérjashtuar shpenzimet, sipas shkronjés “b” té nenit té sipérpérmendur; dhe

1. duke mos lejuar zbritjen pér té gjitha shpenzimet e pércaktuara né shkronjén “h” té nenit té
sipérpérmendur.

Neni 13
Shpérndarjet, alokimet dhe kontabiliteti

1. Pérve¢ nése parashikohet ndryshe né kété ligj, shumat e pérfshira ose té zbritura né
llogaritjen e fitimeve té tatueshme té njé operacioni té vecanté hidrokarbur duhet:

a) té llogariten né bazé té t€ drejtave t€ konstatuara, né pérputhje me Standardet
Ndérkombétare té Raportimit Financiar; dhe

b) té pérfshijné rregullime dhe ndryshime pér té mbuluar pasaktésité.

2. Pika 1 e kétij neni nuk zbatohet pér té ardhurat nga hidrokarburet e nxjerra.

3. Shumat qé duhet té pérfshihen ose té zbriten né llogaritjen e fitimeve té tatueshme dhe
aktivet e pérdorura né nxjertjen e fitimeve t€ tatueshme duhet té alokohen/atribuohen aty ku ato
1 pérkasin né rastet kur ka:

a) mé shumé se njé operacion té vecanté hidrokarbur; ose

b) operacione t€ lidhura ose jo té lidhura me hidrokarburet.

4. Pér té shmangur dyshimin dhe né bazé té neneve 14 e 15 té kétij ligji, shumat qé i
atribuohen si¢ duhet operacioneve hidrokarbure, qé jané pérjashtuar nga té ardhurat sipas pikés 2
té nenit 10 t€ kétj ligji, ose qé€ nuk jané té zbritshme sipas nenit 12 té€ kétij ligji, nuk merren né
konsideraté né llogaritjen e fitimeve té tatueshme nga operacionet johidrokarbure.

5. Rregullat e transferimit t&¢ ¢mimit zbatohen pér shumat e pérfshira ose té zbritura né
llogaritjen e fitimeve té tatueshme té njé operacioni té€ vecanté hidrokarbur dhe ¢do alokimi sipas
pikés 3 té kétij neni.

6. Kur personi gé kryen njé operacion té vecanté hidrokarbur paguan njé palé té lidhur pér
aktivet, shérbimet ose mjete té tjera t€ dhéna pér operacionin, ¢do zbritje e pretenduar nga
personi kufizohet né “shumén pa fitim”.



7. Pér géllim té pikés 6 té kétij neni, “shuma pa fitim” pérfshin kostot reale té shkaktuara nga
pala e lidhur né sigurimin e aseteve, t€ shérbimeve ose té pajisjeve, por duke pérjashtuar ¢do
kosto té shkaktuar nga pala e lidhur né favor té njé personi tjetér qé lidhet me palén e lidhur.

Neni 14
Marrja dhe mbajtja e té€ drejtave hidrokarbure

1. Marrja, mbajtja dhe heqja doré nga njé e drejté hidrokarbure nuk éshté pjesé e operacioneve
hidrokarbure. Né pérputhje me pikén 1 t€ nenit 7 té kétij ligji, kjo e drejté konsiderohet si pjesé e
operacioneve johidrokarbure t€ mbajtésit dhe pér t€ zbatohen dispozitat e legjislacionit né fuqi
pér tatimin mbi té ardhurat.

2. Pér qéllim té pikés 1 té kétij neni, njé e drejté hidrokarbure trajtohet si:

a) pasuria e paluajtshme, qé éshté e ndaré nga ¢do interes tjetér né toké qé pérbén zonén e
kontratés dhe ¢do aktiv tjetér qé pérdoret né operacionet hidrokarbure; dhe

b) njé aktiv i amortizueshém, qé duhet té amortizohet né normén 5%, né pérputhje me pikén
3 t€ nenit 22 té ligjit nr. 8438, daté 28.12.1998, “Pér tatimin mbi té€ ardhurat”, t€ ndryshuar.

3. Rregullat ¢ méposhtme zbatohen pér géllimet e llogaritjes sé fitimeve té tatueshme nga
operacionet johidrokarbure, sipas legjislacionit né fuqi pér tatimin mbi t€ ardhurat:

a) shpenzimet e pércaktuara né shkronjén “b” té nenit 12 té kétij ligji, nuk jané té zbritshme
né masén g€ 1 atribuohen njé t€ drejte hidrokarbure; dhe

b) kostoja e njé té drejte hidrokarbure mund té pérfshijé shpenzimet e referuara né shkronjén
“d” té nenit 12 té kétjj ligji, por nuk pérfshin shpenzimet e referuara né shkronjén “b” t€ nenit 12
té kétij ligji.

4. Ministri pérgjegjés pér financat, me udhézim, pércakton metodén e alokimit/atribuimit té
shpenzimeve té referuara né shkronjén “a” té pikés 3 t€ kétij neni, pér té drejtén hidrokarbure,
duke pérfshiré dhe u bazuar né njé vleré krahasuese t€ aktiveve ose qarkullimit/xhiros.

Neni 15
Transferimi i té drejtave hidrokarbure

1. Transferimi i njé té drejte hidrokarbure, né térési ose pjesérisht, shkakton pasoja tatimore
pér operacionet hidrokarbure dhe johidrokarbure té personit qé kryen shitjen.

2. Né lidhje me operacionet hidrokarbure zbatohen rregullat e méposhtme, por vetém kur e
drejta hidrokarbure transferohet sé bashku me t€ njéjtén pjesé proporcionale t€ interesit té
transferuesit né operacionin e veganté hidrokarbur té kryer sipas té drejtés. Pér qéllime té
llogaritjes sé tatimfitimit, t€ pagueshém nga marrési, transferohen te marrési:

a) humbjet pér operacionin hidrokarbur (nése ka) té mbartura né periudhén tatimore né té
cilén ndodh transferimi dhe g€ jané humbje t€ lejuara né pérputhje me nenin 9 té kétij ligji;

b) té ardhurat pér operacionin hidrokarbur lidhur me naftén dhe gazin e nxjerré ose ndryshe
té pérftuar gjaté periudhés tatimore dhe né kohén e transferimit qé pérfshihen né pércaktimin e
nenit 10 té kétij ligji;

¢) shpenzimet pér operacionin hidrokarbur, té shkaktuara gjaté periudhés tatimore dhe deri né
kohén e transferimit, té cilat jané té zbritshme sipas nenit 11 té kétij ligji; dhe

¢) késtet tatimore té paguara gjaté periudhés tatimore dhe kohés sé transferimit, si¢ kérkohet
nga neni 23 1 kétij ligji.

Kéto shuma alokohen sipas shkallés sé interesit t€ transferuar. Né masén qé humbjet, té
ardhurat, shpenzimet dhe késtet jané transferuar, ato nuk i atribuohen mé transferuesit.

3. Né lidhje me operacionet johidrokarbure, pika 7, e nenit 22, t& ligjit nr. 8438, daté
28.12.1998, “Pér tatimin mbi té ardhurat”, t€ ndryshuar, zbatohet pér transferimin, térésisht ose
pjesérisht, té njé té drejte hidrokarbure.



4. Kur njé e drejté hidrokarbure transferohet, térésisht ose pjesérisht, sé bashku me aktivet e
tjera, qofté té pérdorura né operacione hidrokarbure apo johidrokarbure, neni 13 1 kétj ligji
zbatohet pér shpérndarjen proporcionale té shpenzimeve, té kostove dhe t€ shumave té
shkaktuara nga transferimi.

5. Né pércaktimin e shumés sé vlerésuar té transferimit té njé té€ drejte hidrokarbure, duke
pérfshiré transferimin sipas njé marréveshjeje pér financimin e shpenzimeve (far-out), ose kur
vlerésimi pér transferimin pérfshin edhe ndonjé pagesé qé lidhet me rezultatin né té ardhmen:

a) pérfshihen shumat ose pérfitimet qé do té merren né t€ ardhmen nga transferimi; dhe

b) kur kéto shuma ose pérfitime do t€ merren né mé shumé se njé vit né té ardhmen, shumat
llogariten me vlerén e tyre aktuale té tregut duke pérdorur metodologjiné e vlerés aktuale neto té
pagesave té ardhshme; dhe

¢do shumé ekuivalente qé trajtohet nga marrési i sé drejtés hidrokarbure, si pjesé e kostove té
tij.

0. Pér géllime t€ pércaktimit té fitimeve t€ tatueshme nga operacionet johidrokarbure, nenet
27 dhe 27/1 t€ ligjit nr. 8438, daté 28.12.1998, “Pér tatimin mbi t€ ardhurat”, t€¢ ndryshuar,
zbatohen pér transferimin indirekt té€ njé té drejte hidrokarbure.

Neni 16
Fondet e miratuara té rehabilitimit

1. Njé fond rehabilitimi i miratuar pérjashtohet nga tatimi.

2. Njé tepricé né njé fond rehabilitimi té miratuar t€ njé operacioni té vecanté hidrokarbur té
kryer nga njé person pérfshihet né té ardhurat nga operacioni kur:

a) ministri pérgjegjés pér ¢éshtjet hidrokarbure vérteton se braktisja, rehabilitimi dhe eliminimi
1 operacionit éshté i ploté dhe personi ka té drejté té marré tepricén; ose

b) personi shkel kushtet e braktisjes, té rehabilitimit dhe té eliminimit té miratuar nga ministri.

3. Shumat e paguara nga njé fond i miratuar rehabilitimi i njé operacioni té€ veganté
hidrokarbur te personi qé kryen operacionin pér t€ pérmbushur shpenzimet e braktisjes, té
rehabilitimit dhe té eliminimit té operacionit nuk jané té ardhura té personit.

KREU IV
MARREVESHJET HIDROKARBURE

Neni 17
Detyrimi pér marrjen né konsideraté t€ marréveshjeve hidrokarbure

1. Me pérjashtim té rasteve té parashikuara né kété nen ose né ndonjé dispozité té
legjislacionit fiskal, pérfshiré edhe kété ligj, marréveshja hidrokarbure ose ndryshimi i saj nuk ka
ndikim né zbatimin e njé ligji fiskal, pérfshiré edhe kété ligj. Kjo nénkupton qé administrata
tatimore duhet té zbatojé dhe t€ administrojé kuadrin ligjor fiskal, pa marré parasysh
marréveshjet hidrokarbure.

2. N¢ pérputhje me nenin 20 té kétij ligji, rregullat e pikave 3 e 4 té kétij neni zbatohen vetém:

a) kur marréveshja hidrokarbure, e miratuar me vendim té Késhillit té Ministrave ka hyré né
fuqi dhe ministri pérgjegjés pér financat ia pércjell pér zbatim administratés tatimore; dhe

b) vetém pér personat qé kané t€ drejté t€ kryejné operacione hidrokarbure, sipas
marréveshjes dhe jo pér ndonjé person tjetér.

3. Né rastin e njé marréveshjeje hidrokarbure ose ndryshimi té saj, té€ lidhur para hyrjes né
fuqi té kétij ligji, administrata tatimore zbaton legjislacionin fiskal pasi merr né konsideraté ¢do
mbrojtje specifike ose pérjashtim fiskal té€ parashikuar né marréveshje.



4. Né rastin e njé marréveshjeje hidrokarbure ose ndryshimit té saj, t€ lidhur pas hytjes né
fuqi té kétij ligji, administrata tatimore duhet té zbatojé legjislacionin fiskal pas marrjes né
konsideraté té:

a) ndonjé klauzole t€ miratuar t€ stabilitetit té regjimit fiskal né marréveshje, si¢ parashikohet
nga neni 18 1 kétij ligji; dhe

b) lehtésimit nga taksat/tarifat vendore té parashikuara né marréveshje, si¢c pércaktohet né
nenin 19 té kétij ligji.

Neni 18
Klauzola e miratuar e stabilitetit fiskal

1. Njé klauzolé e stabilitetit té regjimit fiskal né njé marréveshje hidrokarbure (ose ndryshim té
saj) t€ lidhur pas hyrjes né fuqi té kétij ligji, mbron njé mbajtés té sé¢ drejtés hidrokarbure nga:

a) vendosja e tatimeve dhe e taksave té reja diskriminuese, tarifave e detyrimeve t€ tjera
financiare, té€ vendosura nga qeveria, qé nuk ekzistojné né datén kur éshté lidhur marréveshja;

b) ndryshimi i tatimit ose taksés ekzistuese, tarifés ose detyrimeve té tjera financiare té
vendosura nga geveria né ményré diskriminuese; ose

¢) ndryshimi né démin material t€ mbajtésit té sé drejtés nga:

1. renta minerare, norma e tatimit mbi fitimin dhe tatimit né burim, si dhe tarifat pér importin
e mallrave ose shérbimeve; ose

ii. ndryshimet né strukturén e bazés sé taksés, né metodologjiné e llogaritjes sé saj, mbi té cilén
vendosen detyrimet e referuara né nénndarjen “i” té késaj pike, duke pérfshiré rregullat pér
zbritjen e shpenzimeve dhe humbjeve.

2. Njé klauzol€ e stabilitetit té regjimit fiskal ose ndryshim né té, qé pérfshin mbrojtjen sipas
shkronjés “c” té pikés 1 té kétij neni, pushon sé qgeni njé klauzolé e miratuar e stabilitetit té
regjiimit fiskal 12 (dymbédhjeté) viet nga data e fillimit t€ prodhimit sipas marréveshjes
hidrokarbure. Pérjashtohen nga regjimi i stabilitetit ligjet dhe rregulloret qé lidhen me siguriné
kombétare, marrédhéniet e punés, mbrojtjen e natyrés dhe té mjedisit, mbrojtjen e shéndetit té
njeriut, traktatet ndérkombétare, né té cilat éshté anétare Republika e Shqipérisé.

Ky rregull nuk zbatohet nése klauzola éshté shtyré nga marréveshje té mévonshme.

Neni 19
Lehtésimi nga taksat vendore dhe taksat e tjera

Njésité e vetéqgeverisjes vendore duhet té zbatojné lehtésim nga taksat/tarifat vendore té
parashikuara nga marréveshja hidrokarbure.

Neni 20
Shmangia e pérfitimeve té dyfishta nga marréveshjet hidrokarbure

1. Njé palé né njé marréveshje hidrokarbure nuk mund té pretendojé njékohésisht:

a) njé mbrojtje specifike apo pérjashtim/lehtésim sipas marréveshjes né lidhje me
legjislacionin fiskal; dhe

b) né té njéjtén kohé, pérfitime nga ndryshimet lehtésuese né legjislacionin fiskal qé ndodhin
pas miratimit té marréveshjes hidrokarbure.

2. Kur né pérputhje me nenin 17 té kétj ligji, njé marréveshje hidrokarbure parashikon
mbrojtje specifike apo pétjashtim/lehtésim nga detyrimet tatimore, mbrojtja specifike apo
pétjashtimi/lehtésimi nga detyrimet tatimore do té vazhdojné t€ zbatohen deri né datén mé té
hershme té:

a) pérfundimit t€ marréveshjes ose klauzolés pérkatése, qé parashikon mbrojtje specifike apo
pérjashtim/lehtésim nga detyrimet tatimore né marréveshje; ose

10



b) hegjes doré nga personi mbi té drejtén pér trajtim té ndryshuar dhe té€ mbrojtur.

KREU V
ADMINISTRIMI

Neni 21
Raportimi dhe pagimi i detyrimeve tatimore né monedhén vendase

Personat qé kryejné operacione hidrokarbure duhet t€ mbajné regjistrimet, té raportojné dhe
té€ paguajné detyrimet e tyre tatimore né monedhén vendase, si¢ parashikohet me legjislacionin né
fuqi pér procedurat tatimore.

Neni 22
Deklarata tatimore dhe pagesa e rentés minerare

1. Renta minerare pér hidrokarburet e nxjerra gjaté njé muaji kalendarik duhet té paguhet nga
mbajtési 1 té drejtés hidrokarbure brenda datés 15 (pesémbédhjeté) t€ muajit t€ ardhshém
kalendarik.

2. Né ¢do rast kur paguhet renta minerare, mbajtési i sé drejtés hidrokarbure duhet té
paragesé prané administratés tatimore deklaratén tatimore té rentés minerare.

3. Deklarata tatimore e rentés minerare duhet ti dorézohet administratés tatimore né
ményrén dhe formén e pércaktuar né udhézimin e ministrit pérgjegjés pér financat. Deklarata
tatimore duhet té pércaktojé:

a) sasin€ e hidrokarburit mbi té cilin llogaritet renta minerare;

b) vlerén e tregut té hidrokarburit té llogaritur sipas nenit 6 té kétij ligji;

¢) vlerén e rentés minerare q¢ duhet té paguajé personi; dhe

¢) ¢do informacion tjetér qé kérkohet nga udhézimi 1 ministrit.

Neni 23
Deklarata tatimore dhe pagimi i tatimit mbi fitimin pér operacionet hidrokarbure

1. Njé person qé kryen operacione hidrokarbure duhet té paragesé mé vete njé deklaraté
tatimore pér operacionet hidrokarbure té kryera nga ai dhe njé deklaraté tjetér tatimore pér
operacionet johidrokarbure. Deklarata tatimore pér operacionet hidrokarbure duhet té raportojé
fitimet e tatueshme ve¢mas pér ¢do operacion té vecanté hidrokarbur. Neni 29 i ligjit nr. 8438,
daté 28.12.1998, “Pér tatimin mbi té ardhurat”, t€ ndryshuar, zbatohet pér deklaratat tatimore pér
operacionet hidrokarbure dhe ato johidrokarbure.

2. Sistemi 1 késteve, i parashikuar né nenin 30 té ligjit nr. 8438, daté 28.12.1998, “Pér tatimin
mbi té ardhurat”, t€ ndryshuar, zbatohet pér pagesén e tatimit mbi fitimin pér sa u pérket
operacioneve hidrokarbure dhe johidrokarbure.

3. Ministri pérgjegjés pér financat nxjerr udhézim pér zbatimin e kétij neni.

Neni 24
Marrédhénia me ligjin pér procedurat tatimore

1. Procedura e parashikuar né legjislacionin né fuqi pér procedurat tatimore zbatohet pér
administrimin e kétij ligji.

2. Pérveg parashikimit né pikén 1 té kétij neni, nenet 31 dhe 32 té ligjit nr. 8438, daté
28.12.1998, “Pér tatimin mbi té€ ardhurat”, t€ ndryshuar, zbatohen pér shkeljet administrative dhe
dénimet né lidhje me kété ligj.

Neni 25
Koordinimi me autoritetin rregullator

1. Né administrimin e kétij ligji, administrata tatimore duhet té punojé né bashképunim té
ngushté me autoritetin rregullator. Pér kété qéllim, administrata tatimore dhe autoriteti
rregullator ndajné informacione té tilla qé lidhen né ményré t€ parashikueshme me funksionet e
tyre pérkatése dhe mund té kryejné kontrolle té pérbashkéta. Kjo nuk lehtéson ose kufizon
administratén tatimore né detyrén e saj pér mbledhjen e informacionit dhe kontrollin e
operacioneve hidrokarbure pér géllime té legjislacionit fiskal.

2. Administrata tatimore duhet té marré né konsideraté pércaktimet e autoritetit rregullator:

a) nése njé person kryen operacione hidrokarbure;

b) pér sasité e hidrokarbureve té nxjerra nga personi qé kryen operacione hidrokarbure;

¢) pér alokimin e té ardhurave né operacionet hidrokarbure, duke pércaktuar nése té€ ardhurat i
pérkasin njé operacioni té vecanté hidrokarbur ose njé operacioni tjetér;

¢) pér alokimin e shpenzimeve né operacionet hidrokarbure, duke pércaktuar nése shpenzimet
1 pérkasin njé operacioni té€ vecanté hidrokarbur ose njé operacioni tjetér; dhe

d) nése njé person shkel kushtet e braktisjes, té rehabilitimit dhe té eliminimit, t€é miratuara
nga ministri pérgjegjés pér ¢éshtjet hidrokarbure.

3. Administrata tatimore dhe autoriteti rregullator duhet té ruajné konfidencialitetin e
informacionit té€ pérbashkét, né pérputhje me legjislacionin né fuqi pér procedurat tatimore.

4. Ky nen zbatohet krahas nenit 86 té ligjit nr. 9920, daté 19.5.2008, “Pér procedurat tatimore
né Republikén e Shqipérisé”, t€ ndryshuar.

Neni 26
Parashikimet financiare

1. Njé mbaijtés i té drejtés hidrokarbure duhet qé:

a) né secilin nga rastet e referuara né pikén 2 té kétij neni dhe pér ¢do vit té kohézgjatjes sé
parashikuar t€ sé drejtés hidrokarbure (duke pérfshiré ¢do mundési pér zgjatje), duhet té
pérgatisé parashikimet pér:

1. shumat, burimet, metodat, afatet dhe kushtet e financimit t€ operacioneve hidrokarbure
sipas té drejtés;

ii. kostot e kérkimit, zhvillimit dhe operimit, si dhe kostot kapitale shtesé qé do té lindin pas
fillimit t€ prodhimit tregtar;

iii. sasité e prodhimit dhe kushtet e pritshme té shitjes, vecanérisht né lidhje me ¢mimin;

iv. marréveshjet e prodhimit ose té ndarjes sé fitimit, duke pérfshiré shpérndarjet e pritshme,
politikat né té cilat do té bazohen shpérndarjet dhe rendin e pérparésisé ndérmjet shpérndarjeve
dhe pagesave té tjera (vecanérisht interesi dhe shlyerja e borxhit);

v. tatimet, taksat dhe té ardhurat e tjera qé duhet t'i paguhen shtetit shqiptar dhe ményrén e
llogaritjes sé kétyre shumave; dhe

vi. ¢do informacion tjetér qé mund té parashikojé ministri pérgjegjés pér financat;

b) té pérdoré njé model té pérshtatshém té pércaktuar nga ministri pérgjegjés pér financat,
né kryerjen e parashikimeve té referuara né shkronjén “a” té késaj pike; dhe

c) t€ caktojé njé punonjés, né ményré t€ pérhershme, 1 cili t€ njoftojé me shkrim prané
Drejtorisé sé Pérgjithshme té Tatimeve dhe Agjencisé Kombétare sé Burimeve Natyrore:

i. me vjetérsi t€ mjaftueshme pune pér té pasur mundési pér akses né informacionin e
pérmendur né shkronjén “a”; dhe

ii. i cili do té kontaktojé me DPT-né dhe AKBN-né pér ¢éshtjet e parashikuara nga ky nen.

2. Parashikimet sipas shkronjés “a” té pikés 1 duhet té pérgatiten dy heré né vit, duke
pércaktuar parashikimet sipas datave dhe duhet té dérgohen te DPT-ja dhe AKBN-ja sipas
afateve té pércaktuara me udhézimin e ministrisé.

3. Pas marrjes sé parashikimeve sipas pikés 2, té kétij neni, DPT-ja dhe AKBN-ja, me njoftim
me shkrim, mund t€ kérkojné nga mbajtési i s¢ drejtés té japé té dhéna té métejshme dhe mé té
hollésishme té parashikimeve. Mbajtési 1 sé drejtés duhet t'i depozitojé kéto té dhéna brenda 7
(shtat€) ditéve nga martja e njoftimit.

4. Nése njé mbajtés i sé drejtés hidrokarbure vihet né dijeni té fakteve qé béjné materialisht té
pasakta parashikimet mé t€ fundit t€ pérmendura né shkronjén “a” t€ pikés 1 té€ kétij neni,
atéheré mbajtési i sé drejtés duhet té njoftojé menjéheré DPT-né dhe AKBN-né dhe té japé
informacion té pérditésuar.

5. Njé mbajtés i sé drejtés, i cili nuk jep informacionin né lidhje me parashikimet, detajet ose
pérditésimet e métejshme, si¢ kérkohen nga ky nen, dénohet me gjobé né masén 100 000
(njéqgind mijé) leké pér ¢do shkelje.

6. Informacioni i marré sipas kétij neni mund té€ dérgohet né ministriné pérgjegjése pér
financat pér géllime té parashikimit té té€ ardhurave buxhetore dhe pér géllime té administrimit
financiar publik. Né ¢do rast tjetér informacioni u nénshtrohet kérkesave té nenit 25 té ligjit nr.
9920, daté 19.5.2008, “Pér procedurat tatimore né Republikén e Shqipérisé”, té ndryshuar, me
¢do pérshtatje té nevojshme.

7. Pér zbatimin e kétij neni, ministri pérgjegjése pér financat dhe ministri pérgjegjés pér
hidrokarburet nxjerrin udhézim té pérbashkét.

KREU VI
NDRYSHIMET DHE DISPOZITAT KALIMTARE

Neni 27
Trajtimi si dividend i pagesés sé€ lidhur me rezultatin

Njé pagesé e lidhur me rezultatin, e cila éshté shpenzim i pazbritshém sipas nenit 12 té kétjj
ligji, trajtohet si dividend pér géllimet e legjislacionit né fuqi pér tatimin mbi té ardhurat.

Neni 28
Dispozita kalimtare

1. Pér qéllime té nenit 9 t& kétj ligji, humbjet e lejuara té njé operacioni té veganté
hidrokarbur pérfshijné kostot e parikuperuara té operacionit, té shkaktuara para hyrjes né fuqi té
kétij ligji.

2. Pér géllime té pikés 1 té kétij neni:

a) “kostot e parikuperuara” merr kuptimin nga marréveshja pérkatése e hidrokarbureve; dhe

b) kostot e parikuperuara té shkaktuara para hyrjes né fuqi té kétij ligji jané té lejuara si
humbje vetém nése jané té kontrolluara e t€ vértetuara si t€ sakta dhe i atribuohen operacionit
hidrokarbur nga autoriteti rregullator.

Neni 29
Shfuqizimi i legjislacionit ekzistues

1. Ligji nr. 7811, daté 12.4.1994, “Pér miratimin me ndryshime té dekretit nr. 782, daté
22.2.1994, ‘Pér sistemin fiskal né sektorin e hidrokarbureve (kérkim-prodhim)” shfuqizohet.

2. Né ligjin nr. 9975, daté 28.7.2008, “Pér taksat kombétare”, té¢ ndryshuar, béhen kéto shtesa
dhe ndryshime:

a) né fund té pikés 4 té nenit 4 shtohet paragrafi me kété pérmbajtje:

“Taksa e rentés minerare pér hidrokarburet e nxjerra pércaktohet me ligjiin “Pér regjimin
fiskal né sektorin hidrokarbur.”;

b) grupi i shtaté né shtojcén nr. 2 shfuqizohet.

Neni 30
Aktet nénligjore

1. Késhilli 1 Ministrave brenda 3 muajve nga hyrja né fuqi e kétij ligji, nxjerr aktet nénligjore né
zbatim té pikés 4 t€ nenit 2 t€ kétij ligji.

2. Ministri pérgjegjés pér financat dhe ministri pérgjegjés pér hidrokarburet brenda 3 muajve
nga hyrja né fuqi e kétij ligji, nxjerrin udhézim té pérbashkét né zbatim té neneve 8, pika 5, dhe
26, pika 7 té kétij ligji.

3. Ministri pérgjegjés pér financat brenda 3 muajve nga hyrja né fuqi e kétij ligji nxjerr
udhézim pér zbatimin e tij.

Neni 31
Hytja né fuqi

Ky ligj hyn né fuqi 15 dité pas botimit né Fletoren Zyrtare.

KRYETAR
Gramoz Rugi

Miratuar né datén 17.12.2020.

